
Navagrahasukta

நவக்³ரஹஸூக்தம்

॥ க³ணேஶவந்த³நா ॥
ௐ ஶுக்லாம்ப³ரத⁴ரம் விஷ்ணும் ஶஶிவர்ணம் சதுர்பு⁴ஜம் ।
ப்ரஸந்நவத³நம் த்⁴யாயேத்ஸர்வ விக்⁴நோபஶாந்தயே॥
॥ ப்ராணாயாமம் ॥
ௐ பூ:⁴ । ௐ பு⁴வ ॑: । ஓꣳꣳ ஸுவ ॑: ।
ௐ மஹ: । ௐ ஜந: । ௐ தப: । ஓꣳ ஸ॒த்யம் ।
ௐ தத்ஸவி ॒துர்வரேண்யம் ப⁴ர்கோ³தே ॒³வஸ்ய தீ⁴மஹி ।
தி⁴யோ ॒ யோ ந ॑: ப்ரசோத³யாத் ।
ஓமாபோ ஜ்யோதீரஸோऽம்ரு’தம் ப்³ரஹ்ம பூ⁴ர்பு⁴வ ॒ஸ்ஸுவரோம் ॥
॥ஸங்கல்ப:॥
மமோபாத்த-ஸமஸ்த-து³ரிதக்ஷயத்³வாரா ஶ்ரீபரமேஶ்வர ப்ரீத்யர்த²ம்
ஆதி³த்யாதி³ நவக்³ரஹ தே³வதா ப்ரஸாத³ஸித்³த்⁴யர்தம் ஆதி³த்யாதி³
நவக்³ரஹ நமஸ்காராந் கரிஷ்யே॥
॥ மந்த்ராணி ॥
ௐ ஆஸத்யேந ॒ ரஜஸா வர்தமாநோ நிவே ॒ஶய ॑ந்ந ॒ம்ரு’தம் மர்த்யம் ச ।
ஹி ॒ர॒ண்யயே ॑ந ஸவிதா ரதே²நாऽऽதே ॒³வோ யாதி பு⁴வ ॑நா வி ॒பஶ்யந் ॑।
அ ॒க்³நிம் தூ ॒³தம் வ்ரு’ணீமஹே ஹோதாரம் வி ॒ஶ்வவே ॑த³ஸம் ।
அ ॒ஸ்ய ய ॒ஜ்ஞஸ்ய ஸுக்ரதும் ॥
யேஷா ॒மீஶே ॑ பஶு ॒பதி: பஶூ ॒நாம் சது ॑ஷ்பதா³ம॒ுத ச ॑ த்³வி ॒பதா³ம் ।
நிஷ்க்ரீ ॑தோऽயம் ய ॒ஜ்ஞியம் பா⁴க³மே ॑து ராயஸ்போஷா யஜமாநஸ்ய ஸந்து ॥
ௐ அதி⁴தே³வதா ப்ரத்யதி⁴தே³வதா ஸஹிதாய ஆதி³த்யாய நம ॑:॥ 1॥
ௐ ஆப்யாயஸ்வ ஸமேது தே வி ॒ஶ்வத ॑ஸ்ஸோம வ்ரு’ஷ்ணியம் ।

நவக்³ரஹஸூக்தம்

ப⁴வா வாஜஸ்ய ஸங்க³தே²॥
அ ॒ப்ஸுமே ॒ ஸோமோ அப்³ரவீத³ந்தர்விஶ்வாநி பே⁴ஷ ॒ஜா ।
அ ॒க்³நிஞ்ச ॑ வி ॒ஶ்வஶ ॑ம்பு⁴வ ॒மாபஶ்ச வி ॒ஶ்வபே ॑⁴ஷஜீ: ।
கௌ ॒³ரீ ம॑ிமாய ஸலிலாநி தக்ஷத்யேக ॑பதீ³ த்³வி ॒பதீ³ஸா சது ॑ஷ்பதீ³ ।
அ ॒ஷ்டாபதீ³ நவ ॑பதீ³ ப³ப॒ூ⁴வுஷீ ॑ ஸ॒ஹஸ்ராக்ஷரா பரமே வ்யோ ॑மந் ।
ௐ அதி⁴தே³வதா ப்ரத்யதி⁴தே³வதா ஸஹிதாய ஸோமாய ॒ நம:॥ 2॥
ௐ அ ॒க்³நிர்மூர்த்³தா⁴ தி³வ: க ॒குத்பதி: ப்ரு’தி²வ்யா அ ॒யம் ।
அ ॒பாꣳ ரேதாꣳ’ஸி ஜிந்வதி ।
ஸ்யோநா ப்ரு’தி²வி ॒ ப⁴வா ॑ऽந்ரு’க்॒ஷரா நி ॒வேஶ ॑நி । யச்சா ॑²ந ॒ஶ்ஶர்ம ॑ ஸ॒ப்ரதா: ᳚² ।
க்ஷேத்ரஸ்ய பதிநா வ ॒யꣳஹி ॒தே நே ॑வ ஜயாமஸி ।
கா³மஶ்வம் ॑ போஷயி ॒ந்த்வா ஸ நோ ॑ ம்ரு’டா³தீத்³ரு’ஶே ᳚ ॥
ௐ அதி⁴தே³வதா ப்ரத்யதி⁴தே³வதா ஸஹிதாய அங்கா³ரகாய நம:॥ 3॥
ௐ உத்³பு ॑³த்⁴யஸ்வாக்³நே ॒ ப்ரதிஜாக்³ரு’ஹ்யேநமிஷ்டாபூ ॒ர்தே ஸꣳஸ்ரு’ஜேதா²ம॒யஞ்ச ॑।
புந ॑: க்ரு’ண்வꣳஸ்த்வா பி ॒தரம் யுவாநமந்வாதாꣳ’ஸ॒ீத்வயி ॒ தந்துமே ॒தம் ॥
இ॒த³ம் விஷ்ணு ॒ர்விச ॑க்ரமே த்ரேதா⁴ நித ॑³தே⁴ ப ॒த³ம் ।ஸமூட⁴மஸ்யபாꣳ ஸு ॒ரே ॥
விஷ்ணோ ॑ ர॒ராடமஸி விஷ்ணோ:᳚ ப்ரு’ஷ்ட²ம॑ஸ॒ி விஷ்ணோ ॒ஶ்ஶ்நப்த்ரே ᳚ஸ்தோ²
விஷ்ணோ ॒ஸ்ஸ்யூரஸ॒ி விஷ்ணோ ᳚ர்த்⁴ருவமஸி வைஷ்ணவமஸ॒ி விஷ்ண॑வே த்வா ।
ௐ அதி⁴தே³வதா ப்ரத்யதி⁴தே³வதா ஸஹிதாய பு³தா⁴ய ॒ நம:॥ 4॥
ௐ ப்³ரு’ஹ ॑ஸ்பதே அதியத ॒³ர்யோ அர்ஹாத்³த்³யு ॒மத்³வி ॒பா⁴தி க்ரதும॒ஜ்ஜநேஷு ।
யத்³தி³த³ய ॒ச்சவ ॑ஸர்தப்ரஜாத தத³ஸ்மாஸு த்³ரவிணந்தே⁴ஹி சி ॒த்ரம் ॥
இந்த்³ர॑மருத்வ இ॒ஹ பாஹி ॒ ஸோமம் யதா² ஶார்யாதே அபி ॑ப³ஸ்ஸுதஸ்ய।
தவ ப்ரணீதீ தவ ஶூர ॒ஶர்மந்நாவி ॑வாஸந்தி க ॒வய ॑ஸுய ॒ஜ்ஞா:॥
ப்³ரஹ்மஜஜ்ஞாநம் ப்ரத॒²மம் பு ॒ரஸ்தாத்³விஸீம॒தஸ்ஸுருசோ வே ॒ந ஆ॑வ: ।
ஸபு ॒³த்⁴நியா ॑ உபமா அ ॑ஸ்ய வி ॒ஷ்டா²ஸ்ஸதஶ்ச ॒ யோநி ॒மஸதஶ்ச ॒ விவ ॑:
ௐ அதி⁴தே³வதா ப்ரத்யதி⁴தே³வதா ஸஹிதாய ப்³ரு’ஹ ॒ஸ்பதயே ॒ நம:॥ 5॥
ௐ ப்ரவஶ்ஶு ॒க்ராய பா⁴நவே ॑ ப⁴ரத்⁴வம் ।ஹ ॒வ்யம் ம॒திம் சாக்³நயே ॒ ஸுபூதம் ॥

யோ தை³வ்யாநி ॒ மாநுஷா ஜ॒நூꣳஷ॑ி। அ ॒ந்தர்விஶ்வாநி வி ॒த்³ம நா ஜிகா³தி ॥
இ॒ந்த்³ராணீமாஸு நாரிஷு ஸு ॒பத்நீம॒ஹமஶ்ரவம் ।
ந ஹ்ய ॑ஸ்யா அபரஞ்சந ஜ॒ரஸா மரதே ॒ பதி:॥
இந்த்³ரம் வோ வி ॒ஶ்வத ॒ஸ்பரி ஹவாமஹே ॒ ஜநே ᳚ப்⁴ய: । அ ॒ஸ்மாகமஸ்து கேவ ॑ல:॥
ௐ அதி⁴தே³வதா ப்ரத்யதி⁴தே³வதா ஸஹிதாய ஶுக்ராய ॒ நம ॑:॥ 6॥
ௐ ஶந்நோ ॑ தே ॒³வீரபி⁴ஷ்ட ॑ய ॒ ஆபோ ப⁴வந்து பீதயே ᳚। ஶம்யோரபி⁴ஸ்ரவந்து ந:॥
ப்ரஜாபதே ॒ ந த்வதே ॒³தாந்யந்யோ விஶ்வா ॑ ஜாதாநி பரிதா ப॑³பூ⁴வ ।
யத்காமாஸ்தே ஜுஹு ॒மஸ்தந்நோ அஸ்து வ ॒யꣳஸ்யாம॒ பதயோ ரயீணாம் ।
இ॒மம் ய ॑மப்ரஸ்தரமாஹி ஸீதா³ऽங்கி³ரோபி:⁴ பி ॒த்ரு’பி ॑⁴ஸ்ஸம்விதா³ந: ।
ஆத்வா மந்த்ரா: ᳚ கவிஶ ॒ஸ்தா வ ॑ஹந்த்வே ॒நா ராஜந் ஹ ॒விஷா மாத³யஸ்வ॥
ௐ அதி⁴தே³வதா ப்ரத்யதி⁴தே³வதா ஸஹிதாய ஶநைஶ்ச ॑ராய நம ॑:॥ 7॥
ௐ கயா நஶ்சி ॒த்ர ஆபு ॑⁴வதூ ॒³தீ ஸ॒தா³வ்ரு’த॒⁴ஸ்ஸகா²।
கயா ஶசி ॑ஷ்ட²யா வ்ரு’தா ।
ஆऽயங்கௌ:³ ப்ரு’ஶ்நி ॑ரக்ரமீத³ஸ॑நந்மாதரம் புந ॑: । பி ॒தரஞ்ச ப்ரயந்த்ஸுவ ॑: ।
யத்தே ॑ தே ॒³வீ நிர்ரு’திராப³ப³ந்த ॒⁴ தா³ம॑ க்³ர॒ீவாஸ்வவிச ॒ர்த்யம் ।
இ॒த³ந்தே ॒ தத்³விஷ்யா ॒ம்யாயுஷோ ॒ ந மத்⁴யாத³தா²ஜ॒ீவ: பி ॒துமத்³தி⁴ ப்ரமுக்த:॥
ௐ அதி⁴தே³வதா ப்ரத்யதி⁴தே³வதா ஸஹிதாய ராஹவே ॒ நம ॑:॥ 8॥
ௐ கே ॒துங்க்ரு’ண்வந்ந ॑கே ॒தவே ॒ பேஶோ ॑ மர்யா அபே ॒ஶஸே ᳚।ஸமுஷத்³பி ॑⁴ரஜாயதா:²॥
ப்³ர॒ஹ்மா தே ॒³வாநாம் பத³வீ: க ॑வீநாம்ரு’ஷ॒ிர்விப்ராணாம் மஹிஷோ ம்ரு’கா³ண᳚ாம் ।
ஶ்யே ॒நோக்³ரு’த்⁴ராண॒ாꣳꣳஸ்வதி⁴தி ॒ர்வநாநாꣳꣳ ஸோம: ப॒வித்ரமத்யே ॑தி ரேப⁴ந் ॑।
ஸசி ॑த்ர சி ॒த்ரம் சி ॒தயந் ᳚தமஸ்மே சித்ரக்ஷத்ர சி ॒த்ரதமம் வயோ ॒தா⁴ம் ।
ச ॒ந்த்³ரம் ர॒யிம் பு ॑ர॒ுவீரம் ப்³ர॒ு’ஹந்தம் சந்த்³ர॑ச ॒ந்த்³ராபி⁴ர்க்³ரு’ண॒தே யு ॑வஸ்வ ॥
ௐ அதி⁴தே³வதா ப்ரத்யதி⁴தே³வதா ஸஹிதேப்⁴ய: கேது ॑ப்⁴யோ ॒ நம:॥ 9॥
॥ ௐ ஆதி³த்யாதி³ நவக்³ரஹ தே³வ ॑தாப்⁴யோ நமோ நம:॥
॥ ௐ ஶாந்தி: ஶாந்தி: ஶாந்தி ॑:॥

நவக்³ரஹஸூக்தம் ஸ்வரரஹிதம்

॥ க³ணேஶவந்த³நா ॥
ௐ ஶுக்லாம்ப³ரத⁴ரம் விஷ்ணும் ஶஶிவர்ணம் சதுர்பு⁴ஜம் ।
ப்ரஸந்நவத³நம் த்⁴யாயேத்ஸர்வ விக்⁴நோபஶாந்தயே॥
॥ ப்ராணாயாமம் ॥
ௐ பூ:⁴ । ௐ பு⁴வ: । ஓꣳ ஸுவ: ।
ௐ மஹ: । ௐ ஜந: । ௐ தப: । ஓꣳ ஸத்யம் ।
ௐ தத்ஸவிதுர்வரேண்யம் ப⁴ர்கோ³தே³வஸ்ய தீ⁴மஹி ।
தி⁴யோ யோ ந: ப்ரசோத³யாத் ।
ஓமாபோ ஜ்யோதீரஸோऽம்ரு’தம் ப்³ரஹ்ம பூ⁴ர்பு⁴வஸ்ஸுவரோம் ॥
॥ஸங்கல்ப:॥
மமோபாத்த-ஸமஸ்த-து³ரிதக்ஷயத்³வாரா ஶ்ரீபரமேஶ்வர ப்ரீத்யர்த²ம்
ஆதி³த்யாதி³ நவக்³ரஹ தே³வதா ப்ரஸாத³ஸித்³த்⁴யர்தம் ஆதி³த்யாதி³
நவக்³ரஹ நமஸ்காராந் கரிஷ்யே॥
॥ மந்த்ராணி ॥
ௐ ஆஸத்யேந ரஜஸா வர்தமாநோ நிவேஶயந்நம்ரு’தம் மர்த்யம் ச ।
ஹிரண்யயேந ஸவிதா ரதே²நாऽऽதே³வோ யாதி பு⁴வநா விபஶ்யந்।
அக்³நிம் தூ³தம் வ்ரு’ணீமஹே ஹோதாரம் விஶ்வவேத³ஸம் ।
அஸ்ய யஜ்ஞஸ்ய ஸுக்ரதும் ॥
யேஷாமீஶே பஶுபதி: பஶூநாம் சதுஷ்பதா³முத ச த்³விபதா³ம் ।
நிஷ்க்ரீதோऽயம் யஜ்ஞியம் பா⁴க³மேது ராயஸ்போஷா யஜமாநஸ்ய ஸந்து ॥
ௐ அதி⁴தே³வதா ப்ரத்யதி⁴தே³வதா ஸஹிதாய ஆதி³த்யாய நம:॥ 1॥
ௐ ஆப்யாயஸ்வ ஸமேது தே விஶ்வதஸ்ஸோம வ்ரு’ஷ்ணியம் ।
ப⁴வா வாஜஸ்ய ஸங்க³தே²॥
அப்ஸுமே ஸோமோ அப்³ரவீத³ந்தர்விஶ்வாநி பே⁴ஷஜா ।
அக்³நிஞ்ச விஶ்வஶம்பு⁴வமாபஶ்ச விஶ்வபே⁴ஷஜீ: ।
கௌ³ரீ மிமாய ஸலிலாநி தக்ஷத்யேகபதீ³ த்³விபதீ³ஸா சதுஷ்பதீ³ ।

அஷ்டாபதீ³ நவபதீ³ ப³பூ⁴வுஷீ ஸஹஸ்ராக்ஷரா பரமே வ்யோமந் ।
ௐ அதி⁴தே³வதா ப்ரத்யதி⁴தே³வதா ஸஹிதாய ஸோமாய நம:॥ 2॥
ௐ அக்³நிர்மூர்த்³தா⁴ தி³வ: ககுத்பதி: ப்ரு’தி²வ்யா அயம் ।
அபாꣳ ரேதாꣳஸி ஜிந்வதி ।
ஸ்யோநா ப்ரு’தி²வி ப⁴வாऽந்ரு’க்ஷரா நிவேஶநி । யச்சா²நஶ்ஶர்ம ஸப்ரதா:² ।
க்ஷேத்ரஸ்ய பதிநா வயꣳஹிதே நேவ ஜயாமஸி ।
கா³மஶ்வம் போஷயிந்த்வா ஸ நோ ம்ரு’டா³தீத்³ரு’ஶே ॥
ௐ அதி⁴தே³வதா ப்ரத்யதி⁴தே³வதா ஸஹிதாய அங்கா³ரகாய நம:॥ 3॥
ௐ உத்³பு³த்⁴யஸ்வாக்³நே ப்ரதிஜாக்³ரு’ஹ்யேநமிஷ்டாபூர்தே ஸꣳஸ்ரு’ஜேதா²மயஞ்ச।
புந: க்ரு’ண்வꣳஸ்த்வா பிதரம் யுவாநமந்வதாஆꣳஸீத்வயி தந்துமேதம் ॥
இத³ம் விஷ்ணுர்விசக்ரமே த்ரேதா⁴ நித³தே⁴ பத³ம் ।ஸமூட⁴மஸ்யபாꣳ ஸுரே ॥
விஷ்ணோ ரராடமஸி விஷ்ணோ: ப்ரு’ஷ்ட²மஸி விஷ்ணோஶ்ஶ்நப்த்ரேஸ்தோ²
விஷ்ணோஸ்ஸ்யூரஸி விஷ்ணோர்த்⁴ருவமஸி வைஷ்ணவமஸி விஷ்ணவே த்வா ।
ௐ அதி⁴தே³வதா ப்ரத்யதி⁴தே³வதா ஸஹிதாய பு³தா⁴ய நம:॥ 4॥
ௐ ப்³ரு’ஹஸ்பதே அதியத³ர்யோ அர்ஹாத்³த்³யுமத்³விபா⁴தி க்ரதுமஜ்ஜநேஷு ।
யத்³தி³த³யச்சவஸர்தப்ரஜாத தத³ஸ்மாஸு த்³ரவிணந்தே⁴ஹி சித்ரம் ॥
இந்த்³ரமருத்வ இஹ பாஹி ஸோமம் யதா² ஶார்யாதே அபிப³ஸ்ஸுதஸ்ய।
தவ ப்ரணீதீ தவ ஶூரஶர்மந்நாவிவாஸந்தி கவயஸுயஜ்ஞா:॥
ப்³ரஹ்மஜஜ்ஞாநம் ப்ரத²மம் புரஸ்தாத்³விஸீமதஸ்ஸுருசோ வேந ஆவ: ।
ஸபு³த்⁴நியா உபமா அஸ்ய விஷ்டா²ஸ்ஸதஶ்ச யோநிமஸதஶ்ச விவ:

ௐ அதி⁴தே³வதா ப்ரத்யதி⁴தே³வதா ஸஹிதாய ப்³ரு’ஹஸ்பதயே நம:॥ 5॥
ௐ ப்ரவஶ்ஶுக்ராய பா⁴நவே ப⁴ரத்⁴வம் ।ஹவ்யம் மதிம் சாக்³நயே ஸுபூதம் ॥
யோ தை³வ்யாநி மாநுஷா ஜநூꣳஷி । அந்தர்விஶ்வாநி வித்³ம நா ஜிகா³தி ॥
இந்த்³ராணீமாஸு நாரிஷு ஸுபத்நீமஹமஶ்ரவம் ।
ந ஹ்யஸ்யா அபரஞ்சந ஜரஸா மரதே பதி:॥
இந்த்³ரம் வோ விஶ்வதஸ்பரி ஹவாமஹே ஜநேப்⁴ய: । அஸ்மாகமஸ்து கேவல:॥
ௐ அதி⁴தே³வதா ப்ரத்யதி⁴தே³வதா ஸஹிதாய ஶுக்ராய நம:॥ 6॥

ௐ ஶந்நோ தே³வீரபி⁴ஷ்டய ஆபோ ப⁴வந்து பீதயே । ஶம்யோரபி⁴ஸ்ரவந்து ந:॥
ப்ரஜாபதே ந த்வதே³தாந்யந்யோ விஶ்வா ஜாதாநி பரிதா ப³பூ⁴வ ।
யத்காமாஸ்தே ஜுஹுமஸ்தந்நோ அஸ்து வயꣳஸ்யாம பதயோ ரயீணாம் ।
இமம் யமப்ரஸ்தரமாஹி ஸீதா³ऽங்கி³ரோபி:⁴ பித்ரு’பி⁴ஸ்ஸம்விதா³ந: ।
ஆத்வா மந்த்ரா: கவிஶஸ்தா வஹந்த்வேநா ராஜந் ஹவிஷா மாத³யஸ்வ॥
ௐ அதி⁴தே³வதா ப்ரத்யதி⁴தே³வதா ஸஹிதாய ஶநைஶ்சராய நம:॥ 7॥
ௐ கயா நஶ்சித்ர ஆபு⁴வதூ³தீ ஸதா³வ்ரு’த⁴ஸ்ஸகா²।
கயா ஶசிஷ்ட²யா வ்ரு’தா ।
ஆऽயங்கௌ:³ ப்ரு’ஶ்நிரக்ரமீத³ஸநந்மாதரம் புந: । பிதரஞ்ச ப்ரயந்த்ஸுவ: ।
யத்தே தே³வீ நிர்ரு’திராப³ப³ந்த⁴ தா³ம க்³ரீவாஸ்வவிசர்த்யம் ।
இத³ந்தே தத்³விஷ்யாம்யாயுஷோ ந மத்⁴யாத³தா²ஜீவ: பிதுமத்³தி⁴ ப்ரமுக்த:॥
ௐ அதி⁴தே³வதா ப்ரத்யதி⁴தே³வதா ஸஹிதாய ராஹவே நம:॥ 8॥
ௐ கேதுங்க்ரு’ண்வந்நகேதவே பேஶோ மர்யா அபேஶஸே ।ஸமுஷத்³பி⁴ரஜாயதா:²॥
ப்³ரஹ்மா தே³வாநாம் பத³வீ: கவீநாம்ரு’ஷிர்விப்ராணாம் மஹிஷோ ம்ரு’கா³ணாம் ।
ஶ்யேநோக்³ரு’த்⁴ராணாꣳஸ்வதி⁴திர்வநாநாꣳ ஸோம: பவித்ரமத்யேதி ரேப⁴ந்।
ஸசித்ர சித்ரம் சிதயந்தமஸ்மே சித்ரக்ஷத்ர சித்ரதமம் வயோதா⁴ம் ।
சந்த்³ரம் ரயிம் புருவீரம் ப்³ரு’ஹந்தம் சந்த்³ரசந்த்³ராபி⁴ர்க்³ரு’ணதே யுவஸ்வ ॥
ௐ அதி⁴தே³வதா ப்ரத்யதி⁴தே³வதா ஸஹிதேப்⁴ய: கேதுப்⁴யோ நம:॥ 9॥
॥ ௐ ஆதி³த்யாதி³ நவக்³ரஹ தே³வதாப்⁴யோ நமோ நம:॥
॥ ௐ ஶாந்தி: ஶாந்தி: ஶாந்தி:॥

Encoded with Accents and proofread by Rajagopal Iyer rajsand@yahoo.com

Navagrahasukta

pdf was typeset on December 7, 2022

Please send corrections to sanskrit@cheerful.com

6 sanskritdocuments.org



நவக்³ரஹஸூக்தம்

navagraha.pdf 7


	Document Information
	Document Text
	நவக்³ரஹஸூக்தம் ஸ்வரரஹிதம்

	Document Credits

